
संपर्क करें

‘सपनों की उड़ान-सशक्त युवा संवाद’ कार्यक्रम

ब्रीफ न्यूज

{प्रज़ना फाउंडेशन ने 
बनाया किशोरी क्लब

...पढ़े पेज 2 पर

{जीरा 22,650 रुपए  
प्रति क्विंटल तक बिका

...पढ़े पेज 3 पर

>अंदर विशेष

जूम न्यूज } जयपुर

प्रदेश में पंचायतीराज चुनावों 
की घोषणा शनिवार को होने जा 
रही है। राज्य निर्वाचन आयोग 
ने 3 अक्टूबर को दोपहर 3 बजे 
पंचायतीराज चुनावों के कार्यक्रम 
की घोषणा के लिए प्रेस कॉन्फ्रेंस 
बुलाई है। प्रदेश में चार फेज में 
चुनाव हो सकते हैं। सरपंच और 
वार्ड पंचों के चुनाव बैलेट से होंगे। 
पंचायत समिति मेंबर और जिला 
परिषद मेंबर के चुनाव ईवीएम 
से होंगे। पंचायतीराज चुनावों में 
महिलाओं को 50 फीसदी आरक्षण 
है। आयोग के चुनाव कार्यक्रमों की 
घोषणा के साथ ही ग्रामीण इलाकों 
में आचार संहिता लग जाएगी। 
करीब दो महीने तक आचार 
संहिता लागू रह सकती है। साथ 
ही तबादलों पर पाबंदी लग जाएगी।

इन चुनावों में 1.69 लाख 
नए पंचायतीराज जनप्रतिनधि चुने 
जाएंगे। 1403 जिला परिषद मेंबर 
और 8245 पंचायत समिति मेंबर 
चुने जाएंगे। ये मिलकर 41 जिला 
प्रमुख और 457 पंचायत समितियों 

में प्रधान चुनेंगे। 14403 ग्राम 
पंचायतों में सरपंच, उपसरपंच और 
1.30 लाख वार्ड पंचों के चुनाव 
होंगे।
20 महिला जिला प्रमुख
41 जिला प्रमुखों में से 20 जिलों में 
महिला जिला प्रमुख होंगी। बीकानेर 
संभाग के सभी जिलों में महिला 
जिला प्रमुख होंगी।
221 महिलाएं प्रधान
राजस्थान में 457 में से 221 
महिलाएं प्रधान बनेंगी। जयपुर-
जोधपुर में 11-11 महिलाएं प्रधान 
होंगी। डूंगरपुर, बांसवाड़ा, सलूंबर 
और प्रतापगढ़ ऐसे जिले हैं, जहां 
सिर्फ एसटी वर्ग से ही प्रधान बनेगा।
7200 महिला सरपंच
14403 ग्राम पंचायतों में 7200 
महिला सरपंच और वार्ड पंचों के 
1,30,584 पदों में से 65 हजार 
महिला वार्ड पंच बनेंगी। सरपंचों में 
एसटी के 3058, एससी के 2493 
और ओबीसी के लिए 1961 पद 
आरक्षित ​है। 

राजस्थान में पंचायत 
चुनावों की घोषणा आज
4 चरणों में हो सकते हैं चुनाव; आचार संहिता 

लग जाएगी, तबादलों पर पाबंदी रहेगी

जयपुर। राजस्थान हाईकोर्ट ने 
सफाई कर्मचारी को बर्खास्त करने 
के एक मामले में करीब ढाई साल 
से जवाब पेश नहीं करने पर जयपुर 
नगर निगम को 25 छायादार पेड़ 
लगाने के निर्देश दिए। साथ ही 
10 हजार रुपए का हर्जाना भी 
लगा दिया। जस्टिस अनूप ढंढ 
की अदालत ने साहुल कुमार की 
याचिका पर सुनवाई करते हुए यह 

निर्देश दिए। सुनवाई के दौरान निगम 
कमिश्नर हाईकोर्ट में उपस्थित रहे। 
उन्होंने जवाब पेश नहीं होने पर 
अदालत से माफी 
मांगी और जल्द 
जवाब पेश करने 
का आश्वासन भी 
दिया। हाईकोर्ट ने इन दोनों शर्तों के 
पूरा होने के बाद निगम को जवाब 
पेश करने की छूट दी।

अदालत ने नगर निगम से 
कहा- वह तीन सप्ताह की अवधि 
में आसपास के सार्वजनिक क्षेत्र 

में 25 छायादार 
पेड़ लगाएं। इन 
लगाए गए पेड़ों 
की तस्वीरें रिकॉर्ड 

पर प्रस्तुत करें। साथ ही इस बात 
का शपथ पत्र भी पेश करें कि नगर 
निगम जयपुर इन पौधों की तब तक 

उचित देखभाल करेगा, जब तक वे 
विकसित नहीं हो जाते। इसके अलावा 
निगम को 10 हजार रुपए राजस्थान 
हाईकोर्ट बार एसोसिएशन जयपुर के 
पास तीन सप्ताह में जमा कराने होंगे। 
इसका उपयोग बार एसोसिएशन द्वारा 
केवल प्रैक्टिस के पांच साल से कम 
अनुभव वाले युवा वकीलों के लिए 
कानून की किताबें खरीदने के लिए 
किया जाएगा। 

हाईकोर्ट की सख्ती-  जवाब पेश नहीं किया, नगर निगम को 
25 छायादार पेड़ लगाने को कहा, 10 हजार का हर्जाना लगाया

जूम न्यूज } जयपुर

जयपुर में मुख्यमंत्री भजनलाल 
शर्मा ने कहा- अब तक 1 लाख 
93 हजार युवाओं की सरकारी 
भर्ती में नियुक्तियां हो चुकी हैं। 
मुख्यमंत्री ने बताया- 1 लाख 18 
हजार पदों पर भर्ती प्रक्रियाधीन 
हैं। वहीं सवा लाख भर्तियों का 
कैलेंडर निकाल दिया है। भवानी 
निकेतन कॉलेज में शुक्रवार को 
‘सपनों की उड़ान-सशक्त युवा 
संवाद’ कार्यक्रम में सीएम ने 
यह कहा। कार्यक्रम के दौरान 
मुख्यमंत्री ने युवाओं से संवाद 
किया। उन्होंने नवनिर्वाचित 
RAS से भी बातचीत की। 
राज्य सरकार के ‘जन सेवा हो 
प्रभु सेवा’ अभियान में युवाओं 
को सुशासन और नशामुक्ति 
का संकल्प दिलाया गया। सीएम 
भजनलाल ने कहा- कांग्रेस के 
लोगों से कहना चाहता हूं कि आप 
डायरी-पेन निकाल लो। ढाई साल 
पहले युवाओं के साथ कुठाराघात 
होता था। अब ढाई साल में एक 
भी पेपर लीक नहीं हुआ। सीएम ने 
कहा- RAS की भर्ती तीन साल से 
लगातार निकल रही है। पहले तीन 
साल में एक बार निकलती थी।

खेलो राजस्थान गेम 
पोर्टल का किया शुभारंभ
कार्यक्रम में मुख्यमंत्री ‘खेलो 
राजस्थान गेम्स पोर्टल’ और 
‘प्रतिभा/खेल मित्र’ पहल का 
शुभारंभ किया। इसके जरिए 
खेल प्रतियोगिताओं की जानकारी 
और रजिस्ट्रेशन जैसी सुविधाएं 
उपलब्ध कराई जाएंगी। पोर्टल पर 
प्रतियोगिताओं के लिए रजिस्ट्रेशन 2 
अक्टूबर से 16 नवंबर तक किया 
जाएगा। प्रतियोगिता 1 दिसंबर 2026 
से 15 जनवरी 2027 तक होगी। 
वहीं कार्यक्रम के दौरान मुख्यमंत्री 
ने ‘नई किरण’ नशा मुक्ति पोर्टल, 
‘स्मार्ट मूल निवास प्रमाण’ पत्र 
सेवा का शुभारंभ किया। कार्यकम 

में डिप्टी सीएम दीया कुमारी, मुख्य 
सचिव वी. श्रीनिवासन, खेल मंत्री 
राज्यवर्धन सिंह राठौड़, राज्य मंत्री 
केके बिश्नोई, अधिकारिता मंत्री 
अविनाश गहलोत मौजूद रहे।

भजनलाल शर्मा ने बीकानेर, 
हनुमानगढ़, श्रीगंगानगर, बारां, 
बूंदी, झालावाड़ और कोटा जिलों 
के विकास कार्यों का लोकार्पण 
भी किया। सीएम ने 3075 करोड़ 
के 668 कामों का लोकार्पण और 
शिलान्यास किया। कार्यक्रम में 
एशियाई खेल विजेता राजस्थान के 
खिलाड़ियों का सम्मान किया गया। 
एशियन गेम में अंतरराष्ट्रीय पदक 
विजेता निशानेबाज अनंतजीत सिंह 
नरुका को CM ने 60 लाख का 
चेक भेंट किया। 

एनसीडब्ल्यू ने केंद्रीय महिला-विकास मंत्रालय को सौंपी जिम्मेदारी

मुख्यमंत्री भजनलाल शर्मा बोले- अब 
हर साल निकल रही आरएएस भर्ती

पहले 3 साल में एक बार आती थी; कहा- कांग्रेस पेन-डायरी निकालें

मॉस्को। रूस के राष्ट्रपति 
व्लादिमीर पुतिन ने NATO देशों 
को चेतावनी दी है कि अगर रूस 
के इलाके कलिनिनग्राद पर हमला 
हुआ, तो रूस अपने सभी हथियारों 
का इस्तेमाल कर सकता है। इसमें 
परमाणु हथियार भी शामिल हैं। 
पुतिन ने गुरुवार को मॉस्को में 

वल्दाई फोरम के दौरान यह बात 
कही। उन्होंने कहा कि रूस यूरोप 
के किसी देश पर हमला करने की 
योजना नहीं बना रहा, लेकिन अपनी 
जमीन की रक्षा के लिए हर जरूरी 
कदम उठाएगा। कलिनिनग्राद रूस 
का एक अलग इलाका है। यह रूस 
के मुख्य हिस्से से जुड़ा नहीं है।

NATO देशों को धमकी दी: कलिनिनग्राद 
पर हमला किया तो सारे हथियार तैयार

मासिक धर्म स्वच्छता एवं महिला स्वास्थ्य को लेकर जागरूकता सत्र आयोजित, 9 छात्राओं को बनाया गया किशोरी क्लब सदस्य
जेके लक्ष्मीपत विश्वविद्यालय में प्रज़ना फाउंडेशन ने स्थापित किया किशोरी क्लब

जूम न्यूज }जयपुर

प्रज़ना फाउंडेशन द्वारा जेके 
लक्ष्मीपत विश्वविद्यालय 
(JKLU) में किशोरियों एवं 
महिलाओं के स्वास्थ्य और 
मासिक धर्म स्वच्छता को लेकर 
जागरूकता बढ़ाने के उद्देश्य से 
*किशोरी क्लब की स्थापना* 
की गई। इस पहल के तहत 
विश्वविद्यालय की *9 छात्राओं 
को किशोरी क्लब का सदस्य* 
बनाया गया। क्लब की सदस्य 
छात्राओं को *आईडी कार्ड एवं 
उपहार* भी प्रदान किए गए।

कार्यक्रम में जेके लक्ष्मीपत 
विश्वविद्यालय के  वाइस चांसलर 
डॉ. विजयशेखर चेलबोनिया, डीन 
इंस्टीट्यूट ऑफ इंजीनियरिंग एंड 
टेक्नोलॉजी, डॉ. तपस कुमार, 
एिक्टंग हेड इंस्टीट्यूटी ऑफ 
मैनेजमेंट, डॉ. शीतल मूंदड़ा, 

डीन इंस्टीट्यूट ऑफ डिजाइन 
रतन गंगाधर तथा रिचा शर्मा 
की उपस्थिति रही। कार्यक्रम 
की शुरुआत मासिक धर्म से 
जुड़े सामाजिक मिथकों एवं 
भ्रांतियों पर जागरूकता के साथ 
हुई। *प्रज़ना फाउंडेशन की 
Founder & Chairperson 
Ms. Preeti Sharma ने मासिक 
धर्म से जुड़े विभिन्न मिथकों और 
गलत धारणाओं को दूर करने 
की आवश्यकता पर बात की। 
उन्होंने कहा कि मासिक धर्म 
एक स्वाभाविक शारीरिक प्रक्रिया 
है और इस विषय पर खुलकर 
बातचीत करना आवश्यक है, 
ताकि इससे जुड़े संकोच और 
झिझक को कम किया जा सके 
तथा इसे सामान्य रूप से स्वीकार 
करने की दिशा में समाज आगे 
बढ़े। इसके बाद Project 
Kishori की जानकारी साझा 

करते हुए Project Manager 
Prachi Khandelwal ने पहल 
के उद्देश्य और इसके पीछे के 
विज़न के बारे में बताया। उन्होंने 
बताया कि Project Kishori 
के माध्यम से किशोरियों एवं 
महिलाओं को मासिक धर्म 
स्वच्छता, स्वास्थ्य एवं सही 
जानकारी के प्रति जागरूक करने 
और उन्हें आवश्यक स्वच्छता 

संसाधनों तक पहुंच उपलब्ध 
कराने की दिशा में कार्य किया जा 
रहा है।

अिद्वता शर्मा स्वयंसेवक, ने 
विश्वविद्यालय में किशोरी क्लब 
की शुरुआत की प्रक्रिया और इसके 
उद्देश्य के बारे में जानकारी साझा 
की। उन्होंने बताया कि किशोरी 
क्लब छात्राओं के लिए मासिक 
धर्म स्वच्छता एवं महिला स्वास्थ्य 

से जुड़े विषयों पर जागरूकता, 
संवाद और सामूहिक भागीदारी का 
मंच होगा। कार्यक्रम में डॉ. शैलजा 
जैन  गायनाकोलॉजिस्ट एवं फाउंडर 
रोहित हॉस्पिटल, ने छात्राओं को 
पीकोड, मासिक धर्म एवं संबंधित 
स्वास्थ्य विषयों के बारे में महत्वपूर्ण 
जानकारी दी। उन्होंने छात्राओं को 
अपने शरीर में होने वाले बदलावों 
को समझने, स्वास्थ्य संबंधी संकेतों 

पर ध्यान देने और आवश्यकता 
पड़ने पर चिकित्सकीय सलाह लेने 
के लिए जागरूक किया। इसके 
साथ ही महिला स्टाफ के लिए 
भी विशेष सत्र आयोजित किया 
गया। विश्वविद्यालय में सफाई, 
बागवानी एवं अन्य सहायक कार्यों 
से जुड़ी महिला कर्मचारियों ने इस 
सत्र में भाग लिया। डॉ. शैलजा 
जैन ने उनकी मासिक धर्म से जुड़ी 
समस्याओं और स्वास्थ्य संबंधी 
चिंताओं को समझते हुए आवश्यक 
जानकारी एवं समाधान बताए 
तथा कार्यस्थल पर मासिक धर्म 
के दौरान स्वच्छता और स्वास्थ्य 
का ध्यान रखने के व्यावहारिक 
तरीकों पर चर्चा की। कार्यक्रम में 
विश्वविद्यालय के छात्र-छात्राओं 
एवं महिला स्टाफ ने सक्रिय रूप 
से भाग लिया। कार्यक्रम के दौरान 
प्रतिभागियों को हाइजीन किट्स 
का वितरण भी किया गया, जिससे 

जागरूकता के साथ आवश्यक 
स्वच्छता सामग्री भी उपलब्ध 
कराई जा सके। किशोरी क्लब की 
9 सदस्य छात्राओं को इस अवसर 
पर *किशोरी क्लब के आईडी 
कार्ड एवं उपहार प्रदान किए गए। 
क्लब के माध्यम से विश्वविद्यालय 
में मासिक धर्म स्वच्छता, किशोर 
स्वास्थ्य और महिला स्वास्थ्य से 
जुड़े विषयों पर निरंतर जागरूकता 
गतिविधियां आयोजित करने तथा 
छात्राओं के बीच खुलकर संवाद 
को प्रोत्साहित करने की दिशा में 
कार्य किया जाएगा। कार्यक्रम में 
प्रज़ना फाउंडेशन की ओर से 
फाउंडर एंड चेयरपर्सन प्रीती शर्मा, 
मैनेजिंग डायरेक्टर विशिष्टा सिंह, 
प्रोजेक्ट मैनेजर प्राची खंडेलवाल 
तथा स्वयंसेवक अद्विता शर्मा और 
अिग्रमा उपस्थित रहे। कार्यक्रम 
के समापन अवसर पर प्रज़ना 
फाउंडेशन की मैनेजिंग डायरेक्टर 

विशिष्टा सिंह द्वारा जेके लक्ष्मीपत 
विश्वविद्यालय को उनके सहयोग 
एवं इस पहल से जुड़ने के लिए 
*फेलिसिटेट किया गया*। उन्होंने 
विश्वविद्यालय के सहयोग के प्रति 
आभार व्यक्त किया और किशोरी 
क्लब के माध्यम से आगे भी 
छात्राओं एवं महिला स्टाफ के बीच 
स्वास्थ्य एवं मासिक धर्म स्वच्छता 
को लेकर जागरूकता बढ़ाने की 
दिशा में निरंतर कार्य करने की बात 
कही। जेके लक्ष्मीपत विश्वविद्यालय 
में किशोरी क्लब की स्थापना मासिक 
धर्म को लेकर जागरूकता, संवाद 
और स्वस्थ व्यवहार को बढ़ावा देने 
की दिशा में एक महत्वपूर्ण पहल 
है। प्रज़ना फाउंडेशन का प्रोजेक्ट 
किशोरियों एवं महिलाओं को सही 
जानकारी, स्वास्थ्य जागरूकता और 
स्वच्छता संसाधनों के माध्यम से 
सशक्त बनाने के उद्देश्य से निरंतर 
कार्य कर रहा है।

जूम न्यूज }पीपाड़ शहर

राष्ट्रपिता महात्मा गांधी एवं पूर्व 
प्रधानमंत्री लाल बहादुर शास्त्री 
की जयंती के अवसर पर शुक्रवार 
को नगर पालिका के तत्वावधान 
में विभिन्न कार्यक्रम आयोजित 
किए गए। गांधी वाटिका में 
महात्मा गांधी तथा शास्त्री घाट पर 
लाल बहादुर शास्त्री की प्रतिमा पर 
माल्यार्पण एवं पुष्पांजलि अर्पित 
कर उन्हें श्रद्धापूर्वक नमन किया 
गया।

गांधी वाटिका में आयोजित 
कार्यक्रम के दौरान स्कूली छात्र-
छात्राओं ने महात्मा गांधी एवं 
लाल बहादुर शास्त्री की वेशभूषा 
में आकर्षक झांकियां प्रस्तुत कीं। 
इस दौरान नगर पालिका में उत्कृष्ट 
कार्य करने वाले सफाई कर्मचारियों 
तथा उत्कृष्ट प्रदर्शन करने वाले 
स्कूली विद्यार्थियों को प्रशस्ति पत्र 
प्रदान कर सम्मानित किया गया। 
कार्यक्रम में नगर पालिका अध्यक्ष 
श्रीमती आशा सुरेश कच्छावाह 
ने उपस्थित गणमान्य नागरिकों, 
जनप्रतिनिधियों एवं पालिका 
कर्मचारियों को स्वच्छता का 

संदेश देते हुए स्वच्छ भारत के 
निर्माण की शपथ दिलाई। उन्होंने 
कहा कि स्वच्छता केवल एक दिन 
का कार्य नहीं है, बल्कि इसे दैनिक 
जीवनशैली का हिस्सा बनाना 
आवश्यक है। महापुरुषों के बताए 
मार्ग पर चलकर ही स्वच्छता के 
सपने को साकार करना उनके प्रति 

सच्ची श्रद्धांजलि होगी।अध्यक्ष 
ने कहा कि स्वच्छ पीपाड़ शहर 
के निर्माण में सफाई कर्मचारियों 
की भूमिका सबसे महत्वपूर्ण है। 
उन्होंने सफाई कर्मचारियों के कार्य 
की सराहना करते हुए स्वच्छता 
व्यवस्था को और बेहतर बनाने 
के लिए सामूहिक सहभागिता का 

आह्वान किया।इस अवसर पर 
तहसीलदार सुनील विश्नोई, नगर 
पालिका अधिशासी अधिकारी 
मोहम्मद सुहैल शेख, पालिका 
पार्षदगण, जनप्रतिनिधिगण, 
पालिका कर्मचारी एवं बड़ी संख्या 
में स्कूली छात्र-छात्राएं उपस्थित 
रहे।

गांधी जयंती पर स्वच्छता का संदेश, उत्कृष्ट 
कार्य करने वाले प्रबुद्धजनों का सम्मान किया

गांधी वाटिका में महात्मा गांधी और शास्त्री घाट पर लाल बहादुर शास्त्री को अर्पित की पुष्पांजलि

ज्ञानचंद पारख समाज सेवा के पर्याय: भाटी
रावणा राजपूत समाज ने पूर्व विधायक पारख का किया स्वागत

जूम न्यूज } भादासर दिखनादा

महात्मा गांधी एवं लाल बहादुर 
शास्त्री जयंती पर महात्मा गांधी 
राजकीय विद्यालय में स्वच्छता 
रैली और विभिन्न प्रतियोगिताओं 
का आयोजन किया गया। कार्यक्रम 
की शुरुआत प्रधानाचार्य राजेश 
मीणा के नेतृत्व में विद्यालय 
परिसर की सफाई एवं पौधों को 
पानी देने के साथ हुई। इसके बाद 
पीईईओ इन्द्राज सिंह के नेतृत्व में 
स्वच्छता संकल्प रैली निकाली 
गई, जिसमें विद्यार्थियों ने स्वास्थ्य 

और स्वच्छता का संदेश दिया। 
सविता पूनियां, प्रियंका कासनिया 
एवं ममता स्वामी के निर्देशन में 
आयोजित प्रतियोगिताओं में रंग भरो 
प्रतियोगिता में विश्वराज प्रथम, 
जनक द्वितीय और नेहा तृतीय 
रहे। चित्र प्रतियोगिता में स्नेहा 
प्रथम व सरस्वती द्वितीय तथा 
भाषण प्रतियोगिता में स्नेहा प्रथम 
रहीं। निबंध प्रतियोगिता में अंशु व 
सुनीता प्रथम, रिद्धि व रामावतार 
द्वितीय तथा ममता व पूजा तृतीय 
रहे। इस दौरान विद्यालय स्टाफ एवं 
विद्यार्थी उपस्थित रहे।

गांधी-शास्त्री जयंती पर स्वच्छता रैली 
व प्रतियोगिताओं का आयोजन

बीकानेर रेल मंडल में स्वच्छता पखवाड़ा 
शुरू, स्काउट-गाइड रैली निकाली

जूम न्यूज }बीकानेर

स्वच्छता पखवाड़ा-2026 के तहत बीकानेर रेल मंडल में विभिन्न 
कार्यक्रम आयोजित किए गए। मंडल रेल प्रबंधक गौरव गोविल एवं अपर 
मंडल रेल प्रबंधक राजेन्द्र सिंह चौधरी सहित अधिकारियों ने राष्ट्रपिता 
महात्मा गांधी और पूर्व प्रधानमंत्री भारत रत्न लाल बहादुर शास्त्री के 
चित्र पर पुष्पांजलि अर्पित की। डीआरएम गोविल ने रेल अधिकारियों, 
कर्मचारियों और स्काउट-गाइड सदस्यों को स्वच्छता की शपथ दिलाई 
तथा स्काउट-गाइड रैली को हरी झंडी दिखाकर रवाना किया। रैली के 
माध्यम से रेल परिसरों और आसपास के क्षेत्रों को स्वच्छ रखने का संदेश 
दिया गया। इसके बाद ‘एक पेड़ माँ के नाम’ अभियान के तहत मंडल 
रेल कार्यालय परिसर में वृक्षारोपण किया गया। बीकानेर मंडल के प्रमुख 
स्टेशनों और रेलवे कॉलोनियों में भी प्रभात फेरियां निकालकर यात्रियों एवं 
आमजन को स्वच्छता के प्रति जागरूक किया गया। रेल मंडल में 1 से 15 
अक्टूबर तक चल रहे स्वच्छता पखवाड़े के दौरान स्वच्छता अभियान, 
कचरा पृथक्करण, प्लास्टिक के उपयोग से बचने और स्वच्छता को 
दैनिक जीवन का हिस्सा बनाने संबंधी कार्यक्रम आयोजित किए जा रहे हैं।

ब्रीफ न्यूज

पारख को ‘रक्तवीर 
गौरव सम्मान’

जूम न्यूज }पाली

रावणा राजपूत समाज पाली की 
ओर से शुक्रवार को पूर्व	
 विधायक ज्ञानचंद पारख के 
जन्मदिवस के अवसर पर उनका 
माल्यार्पण कर स्वागत एवं 
अभिनंदन किया गया। समाज 
के प्रतिनिधिमंडल ने पारख को 
जन्मदिवस की शुभकामनाएं देते 
हुए उनके दीर्घ सार्वजनिक जीवन 
और समाजसेवा से जुड़े कार्यों 
की सराहना की।

समाज के शहर अध्यक्ष 
एडवोकेट विक्रम सिंह भैंसाना ने 
बताया कि जन्मदिवस के अवसर 
पर समाज के पदाधिकारियों एवं 
प्रतिनिधियों ने पूर्व विधायक 
पारख से मुलाकात कर माल्यार्पण 
किया तथा उनके स्वस्थ एवं 
दीर्घायु जीवन की कामना की। 

इस अवसर पर समाज के मुख्य 
संरक्षक मूल सिह भाटी ने कहा 

कि ज्ञानचंद पारख ने लंबे समय 
से जनसेवा को प्राथमिकता देते 

हुए विभिन्न वर्गों के लोगों के 
बीच अपनी पहचान बनाई है। 

उन्होंने पारख को ‘समाज सेवा 
का पर्याय’ बताते हुए उनके सेवा 
कार्यों की सराहना की। समाज के 
जिलाध्यक्ष प्रमेंद्र सिंह परिहार ने 
पूर्व विधायक पारख को ‘जन-
जन का हितैषी’ बताते हुए उन्हें 
‘रक्तवीर गौरव सम्मान’ से भी 
सुशोभित किया। उन्होंने कहा 
कि सामाजिक सरोकारों से जुड़े 
लोगों का सम्मान समाज की 
सकारात्मक परंपरा को मजबूत 
करता है और इससे नई पीढ़ी 
को भी सेवा कार्यों के लिए प्रेरणा 
मिलती है। इस दौरान गोपाल सिंह 
चावड़ा, विजय सिंह निर्माण, 
रणवीर सिंह चौहान, शैतान 
सिंह राठौड़, देवी सिंह चौहान, 
राजू सिंह चौहान, कल्याण सिंह 
सोलंकी, रतन सिंह झाला, ओम 
सिंह सोढ़ा, बाबू सिंह सिसोदिया, 
पूर्ण सिंह परिहार, ललित 
गेहलोत, किशन भील, राजेश 
सहित समाज के अनेक प्रतिनिधि 
एवं गणमान्यजन मौजूद रहे।

78% अंक हासिल कर 
प्रदेश में प्रथम, सभापति 
विनय गोयनका ने घर 
पहुंचकर किया स्वागत

जूम न्यूज }चूरू

डॉ. सर्वपल्ली राधाकृष्णन राजस्थान 
आयुर्वेद विश्वविद्यालय, जोधपुर 
की BUMS अंतिम वर्ष की परीक्षा 
में चूरू निवासी डॉ. हीना गौरी ने 78 
प्रतिशत अंक प्राप्त कर राजस्थान में 
प्रथम स्थान हासिल किया है। उनकी 
उपलब्धि पर परिवार और शहर में 
खुशी का माहौल है। डॉ. हीना गौरी, 

अफजल हसन गौरी की पुत्री हैं।
उन्होंने अपनी सफलता का 

श्रेय दादा-दादी के आशीर्वाद, 
माता-पिता के सहयोग, शिक्षकों 
के मार्गदर्शन और मेहनत को 
दिया। उनके परिवार में नौ डॉक्टर 
हैं। उनके पिता डॉ. एफ.एच. 

गौरी सेवानिवृत्त पीओएमओ एवं 
मेडिकल कॉलेज अस्पताल, चूरू 
के पूर्व अधीक्षक हैं। उनकी बड़ी 
बहन डॉ. नसरीन गौरी दुधवाखारा 
सीएचसी में चिकित्सा अधिकारी 
हैं। परिवार के अन्य सदस्य 
प्रशासनिक, शिक्षा और विधि 
क्षेत्र में भी सेवाएं दे चुके हैं। डॉ. 
हीना की उपलब्धि पर नगर परिषद 
सभापति विनय गोयनका उनके 
घर पहुंचे और स्वागत कर बधाई 
दी। उन्होंने उनके उज्ज्वल भविष्य 
की कामना की। परिवारजनों और 
शुभचिंतकों ने भी उन्हें बधाई देते 
हुए सफल चिकित्सकीय जीवन की 
शुभकामनाएं दीं।

BUMS परीक्षा में राजस्थान टॉपर बनीं 
डॉ. हीना गौरी, चूरू का बढ़ाया मान

अभिलाषा वीमेंस वेलफेयर सोसायटी: जॉय ऑफ गिविंग-गांधी जयंती मनाई

जूम न्यूज }जयपुर। अभिलाषा वूमेन्स वेलफेयर सोसाइटी की ओर से जॉय ऑफ गिविंग वीक के अंतर्गत 2 अक्टूबर, गांधी जयंती के अवसर पर “अपना घर, मानसरोवर” में बच्चों के साथ जॉय ऑफ गिविंग एवं गांधी जयंती उत्सव मनाया गया। कार्यक्रम में संस्था की चेयरपर्सन डॉ. रमा माथुर ने गांधी 
जी के विचारों तथा जॉय ऑफ गिविंग के महत्व पर प्रकाश डाला। बच्चों को पेंटिंग सामग्री, दीपक एवं खाद्य पैकेट वितरित किए गए। बच्चों ने उत्साहपूर्वक नृत्य प्रस्तुत किया तथा अपनी बनाई हुई पेंटिंग्स एवं कला-कृतियों का प्रदर्शन किया। कार्यक्रम का संचालन संस्था की सचिव कल्पना माथुर ने किया।  
कार्यक्रम को सफल बनाने में संस्था के सदस्यों डॉ. अंतू, डॉ. विजय, डॉ. रेनू, एडवोकेट निर्मला एवं हेमा तथा अतिथियों श्री कृष्णा माथुर, श्रीमती कृष्णाजी, प्रतिमा, प्रह्लाद एवं सौरभ का विशेष सहयोग रहा।  अपना घर की संचालक दक्षाजी ने भी कार्यक्रम के आयोजन में पूर्ण सहयोग प्रदान किया। सभी 

सदस्यों एवं अतिथियों के सामूहिक प्रयासों से कार्यक्रम उत्साहपूर्ण एवं आनंदमय रहा। इस अवसर पर बच्चों के साथ खुशियाँ साझा करते हुए सेवा, सहयोग, रचनात्मकता एवं मानवता का संदेश दिया गया।

जूम न्यूज }नागौर

डीडवाना-कुचामन जिले के 
मिठड़ी गांव में शुक्रवार को टीवी 
बेचने को लेकर पति-पत्नी में 
विवाद हो गया। आरोप है कि पति 
राजवीर सिंह ने अपनी पत्नी चांद 
कंवर (35) को आग लगा दी, 
जिससे वह करीब 60 प्रतिशत 
झुलस गई। कमरे में सो रही 15 
साल की बेटी और महिला की 
चीख-पुकार सुनकर आसपास 
के लोग मौके पर पहंुचे और 
उसे नावां उप जिला अस्पताल 
पहुंचाया। हालत गंभीर होने पर 
डॉक्टर ने उसे जयपुर रेफर कर 
दिया। मामला नावां थाना इलाके 
का है।

ASI लालचंद ने बताया- 
राजवीर सिंह पिकअप चलाता है 
और शराब पीने का आदी है। शराब 
के पैसे को लेकर अक्सर पत्नी से 
झगड़ा करता रहता है। 1 दिन पहले 

ही घर आया था और शराब के लिए 
घर में रखा टीवी बेचने की बात 
कर रहा था। पत्नी चांद कंवर ने 
इसका विरोध किया तो दोनों के 
बीच झगड़ा हो गया। आरोप है 
कि इस दौरान राजवीर ने पत्नी 
के साथ मारपीट की। वह पत्नी 
से जेल जाने की बात भी कह 
रहा था। शुक्रवार को दोपहर में 
चांद कंवर घर में सो रही थी, तब 

आरोपी पति ने उसे आग लगा दी।
उसी कमरे में कुछ दूरी पर सो 

रही 15 साल की बेटी की नींद खुल 
गई। मां को आग की लपटों से घिरा 
देखकर बच्ची चिल्लाने लगी। इस 
पर आसपास के लोग मौके पर 
पहुंचे और आग बुझाकर महिला को 
अस्पताल पहुंचाया।

ASI लालचंद ने बताया- पति-
पत्नी के बीच गुरुवार रात को भी 

झगड़ा हुआ था। इसके बाद चांद 
कंवर बच्चों को लेकर पड़ोसी के 
घर जाकर सो गई। शुक्रवार सुबह 
चांद कंवर घर पहुंची। इसके बाद 
पति-पत्नी में फिर झगड़ा हो गया। 
दोपहर में पति ने चांद कंवर को 
आग लगा दी। पुलिस ने आरोपी 
पति को डिटेन कर लिया है। वहीं, 
पड़ोसियों का कहना है कि रात में 
विवाद की सूचना पुलिस को भी 
दी गई थी, लेकिन पुलिस मौके 
पर नहीं पहुंची।
चांद कंवर की राजवीर  
के साथ दूसरी शादी
ASI लालचंद ने बताया- चांद 
कंवर की राजवीर सिंह के साथ 
दूसरी शादी हुई है। पहली शादी 
से उसकी 15 साल की बेटी है, 
जो उसके साथ ही रहती है और 
10वीं क्लास में पढ़ती है। राजवीर 
से 5 साल का बेटा है, जो नर्सरी 
क्लास में पढ़ता है।

टीवी बेचने से रोका तो पत्नी को आग लगाई:60% झुलसी, ; मां 
को लपटों में घिरा देख 15 साल की बेटी चिल्लाई तो पहुंचे पड़ोसी

राज्य स्तरीय वुशु में बीजराड़ के 
खिलाड़ियों ने चमकाया नाम

जूम न्यूज }धनाऊ

राज्य स्तरीय वुशु प्रतियोगिता में शानदार प्रदर्शन कर लौटे राजकीय 
उच्च माध्यमिक स्कूल बीजराड़ के खिलाड़ी मुकेश कुमार खोथ 
और छात्रा मानसी नेहरा का स्कूल में जोरदार स्वागत हुआ। मुकेश 
ने 19 वर्ष आयु वर्ग के 48 किलोग्राम भार वर्ग में स्वर्ण पदक 
जीता, जबकि मानसी ने 65 किलोग्राम भार वर्ग में रजत पदक 
हासिल किया। खिलाड़ियों के स्कूल पहुंचने पर ग्रामीणों ने ढोल-
नगाड़ों और डीजे के साथ उनका स्वागत किया। सम्मान समारोह 
में शिक्षकों, ग्रामीणों और खास लोगों ने दोनों खिलाड़ियों का 
सम्मान किया। समारोह में सरपंच प्रतिनिधि रेऊ राम डऊकिया, 
पूर्व पीईईओ नागजीराम खोथ, प्रधानाचार्य श्रवण कुमार पारिक 
समेत कई गणमान्य लोग मौजूद थे।

महापौर बुबकिया ने दिलाई स्वच्छता की 
शपथ: गांधी-शास्त्री की जयंती मनाई

जूम न्यूज }पाली

पाली में शुक्रवार को राष्ट्रपिता महात्मा गांधी और पूर्व प्रधानमंत्री 
लाल बहादुर शास्त्री की जयंती मनाई गई। शहर के कलेक्ट्रेट 
परिसर, गांधी मूर्ति सर्किल स्थित महात्मा गांधी और नगर निगम 
परिसर में स्थित लाल बहादुर शास्त्री की प्रतिमा पर जन प्रतिनिधियों 
ने माल्यार्पण कर उन्हें श्रद्धांजलि दी। गांधी मूर्ति सर्किल पर निगम 
महापोर नमिता-विकास बुबकिया ने मौजूद सभी को लोगों को 
स्वच्छता की शपथ दिलाई। महापौर ने स्वच्छता को जनभागीदारी 
से जोड़ते हुए शहर को स्वच्छ और सुंदर बनाने के लिए सभी से 
अपने आसपास स्वच्छता बनाए रखने तथा दूसरों को भी इसके 
लिए प्रेरित करने का आह्वान किया। नगर निगम परिसर में पूर्व 
प्रधानमंत्री लाल बहादुर शास्त्री की प्रतिमा पर माल्यार्पण कर 
उन्हें श्रद्धांजलि अर्पित की गई। कार्यक्रम में उप जिला कलेक्टर 
डॉ. बजरंग सिह अतिरिक्त जिला कलेक्टर सिलिंग नरेश बुनकर 
मुख्य कार्यकारी अधिकारी मुकेश चौधरी, भाजपा जिलाध्यक्ष 
सुनील भंडारी, पूर्व विधायक ज्ञानचंद पारख, उपमहापौर मेहबूब 
टी, नारायण कुमावत, मूलसिह भाटी, राकेश भाटी, प्रदीप हिंगड़, 
रामकिशोर साबू,तिलोक चौधरी सहित कई जनप्रतिनिधियों सहित 
नगर निगम के अधिकारियों-कर्मचारियों सहित अन्य उपस्थित रहे।

 शंकरनगर हिनकुड़ी में जमीन विवाद पर 
सामाजिक बहिष्कार का आरोप

जूम न्यूज }शेरगढ़

शेरगढ़ थाना क्षेत्र के शंकरनगर हिनकुड़ी गांव में जमीन विवाद 
को लेकर एक परिवार के सामाजिक बहिष्कार का आरोप लगा है। 
भोमसागर निवासी धनाराम पुत्र बाबूराम सुथार ने छह लोगों के 
खिलाफ न्यायालय में शिकायत दर्ज कराई है। थाना अधिकारी खेता 
राम सियोल के अनुसार, धनाराम ने नारायणराम, नागूराम, चनणाराम, 
कुंभाराम, मांगीलाल और लूणाराम पर आरोप लगाए हैं। यह मामला 
खसरा नंबर 174, 174/3 और 183 की जमीन से जुड़ा है। धनाराम 
ने बताया कि 27 अगस्त 2026 को आरोपी एक पारिवारिक कार्यक्रम 
में इकट्ठा हुए। उन्होंने जमीन छोड़ने का दबाव बनाया। मना करने पर 
परिवार को समाज से बाहर करने की धमकी दी गई और सामाजिक 
संबंध तोड़ने को कहा गया। परिवादी ने पहले शेरगढ़ थाने और फिर 3 
सितंबर 2026 को एसपी ग्रामीण जोधपुर को शिकायत दी थी। कार्रवाई 
न होने पर धनाराम ने न्यायालय में परिवाद पेश किया। न्यायालय ने 
अब पुलिस को मामले की जांच के आदेश दिए हैं।

ब्रीफ न्यूज

मूंग का अधिकतम भाव 
8,500 और विराट चमकी 
मूंग का 8,960 तक पहुंचा

जूम न्यूज }नागौर

नागौर की विशिष्ट श्रेणी कृषि उपज 
मंडी में शुक्रवार को विभिन्न कृषि 
जिंसों के भाव जारी हुए। मंडी में 
जीरा सबसे ऊंचे स्तर पर रहा। जीरे 
का अधिकतम भाव 22,650 प्रति 
क्विंटल दर्ज किया गया। वहीं मूंग 
का अधिकतम भाव 8,500 और 
विराट चमकी मूंग का 8,960 तक 
पहुंचा। मंडी भाव के अनुसार जीरे 
का औसत भाव 20,500 रहा। 
जीरे के न्यूनतम भाव 17,500 
रहे। इसी तरह सौंफ 8,000 से 
13,000 और इसबगोल 10,000 
से 15,200 प्रति क्विंटल के बीच 
बिका। इसबगोल का औसत भाव 
13,000 रहा। मूंग के भाव 7,800 
से 8,500 प्रति क्विंटल रहे, जबकि 

इसका औसत भाव 8,200 दर्ज 
किया गया। विराट चमकी मूंग का 
न्यूनतम भाव 8,600, औसत 
8,800 और अधिकतम 8,960 
रहा। ग्वार 6,000 से 6,523 तक 
बिका और इसका औसत भाव 
6,200 रहा।
सफेद तिल का भाव ज्यादा: मंडी 
में काले तिल का भाव 10,000 से 
11,500 और सफेद तिल का भाव 
10,500 से 12,500 प्रति क्विंटल 
रहा। सफेद तिल का औसत भाव 
11,000 दर्ज किया गया। वहीं 
तारामीरा 6,500 से 6,850 और 
ज्वार 5,000 से 5,976 तक 
बिका।
अन्य जिंसों के भाव: चना 
5,500 से 5,800, मोठ 6,000 
से 7,200, दाणा मैथी 6,000 से 
6,450 और सिंधी सुवा 6,000 
से 8,200 प्रति क्विंटल रहा। 
असालिया का भाव 5,900 से 
6,200 तक दर्ज हुआ।

नागौर मंडी में जीरा 22,650 
रुपए प्रति क्विंटल तक बिका

जूम न्यूज }बाड़मेर

पंचायती राज चुनाव को लेकर सभी 
राजनीतिक दलों ने तैयारियां शुरू 
कर दी है। बाड़मेर में शुक्रवार को 
किसान आयोग के अध्यक्ष एवं पूर्व 
मंत्री सीआर चौधरी की मौजूदगी 
बीजेपी कार्यालय में मीटिंग हुई। 
इसमें चुनाव को लेकर लंबी चर्चा 
हुई। चौधरी ने कहा- नगर निकाय 
चुनाव के बाद पंचायती राज चुनाव 

को हमें हर हाल में जितना हैं। 
मैनेजमेंट और मॉनिटरिंग व्यवस्था 
पर जोर दिया। मीटिग में जिला 
परिषद सदस्य और पंचायत समिति 
के प्रभारियों को लेकर चर्चा के बाद 
प्रभारी बनाए गए है।

दरअसल, पंचायती राज चुनाव 
की लॉटरी निकलने के बाद बीजेपी, 
कांग्रेस और आरएलपी ने जमीनी 
स्तर पर तैयारियां शुरू कर दी है। 
आरएलपी ने दो दिन पहले बायतु 

और जिला मुख्यालय पर मीटिंग कर 
चुनाव तैयारी में जुटने को कहा गया। 
वहीं बीजेपी ने शुक्रवार को बीजेपी 
कार्यालय में मीटिंग का आयोजन 
किया गया। इसमें चुनाव को लेकर 
जिम्मेदारियों और जमीन स्तर पर 
पार्टी को मजबूत करने को लेकर 
चर्चा की गई।

मीटिंग में संबोधित करते हुए 
किसान आयोग के अध्यक्ष सीआर 
चौधरी ने कहा- जोधपुर संभाग 

निकाय चुनाव में 41 में से 36 सीटे 
जीतने के बाद अब पंचायत चुनाव 
की बारी है। कड़ी से कड़ी जोड़ने 
के लिए स्थानीय सरकार जरूरी है। 
मैनेजमेंट तथा मॉनिटरिंग व्यवस्था 
पर जोर दिया।भाजपा जिला अध्यक्ष 
अनंत राम बिश्नोई ने कहा- बाड़मेर 
जैसलमेर लोकसभा क्षेत्र से निकाय 
चुनाव में कांग्रेस को मुक्त करने 
के बाद अब ग्रामीण क्षेत्र से भी 
कांग्रेस को मुक्त करना है। इसके 

लिए कार्यकर्ताओं को तैयार रहना 
है। पंचायत चुनाव में समय तथा 
कार्य का प्रबंधन करने के साथ-साथ 
लोकल लोगों को कार्य का बंटवारा 
और हर बूथ पर कार्य विभाजन कर 
कार्यकर्ताओं की सूची बनाने की बात 
कही।

जिलाध्यक्ष ने बताया- जिताऊ 
और टिकाऊ उम्मीदवार के साथ-
साथ जनता की भावना और 
भौगोलिक स्थिति को देखकर चयन 

प्रक्रिया को संपादित करने की बात 
कही। बिश्नोई ने बूथ मैनेजमेंट पर 
बारीकी से ध्यान देने की बात कही। 
चौहटन विधायक आदूराम मेघवाल 
ने कार्यकर्ताओं को धरातल पर कार्य 
करने की बात कही। भाजपा को 
जिताने के लिए जनता तैयार बैठी है। 
सिर्फ हमें मेहनत करने की जरूरत है ‌ 
मीटिंग में प्रदेश कार्य समिति सदस्य 
दिलीप पालीवाल एवं किशोर सिंह 
कानोड़ सहित अन्य मौजूद रहे।

आयोग अध्यक्ष बोले- पंचायती-चुनाव को हर हाल में जितना हैं: मैनेजमेंट 
और मॉनिटरिंग पर दें जोर; चुनाव प्रभारी बनाने को लेकर भी चर्चा हुई

जूम न्यूज }बाड़मेर

बालोतरा पुलिस ने डोडा-पोस्त से 
भरी स्कार्पियो का पीछा कर उसे 
घेरकर रोक लिया। पुलिस ने वाहन 
की सीटें खोलकर प्लास्टिक कट्टों 
में छिपाकर रखा 1 क्विंटल 80 
किलो डोडा-पोस्त बरामद किया, 
जिसकी कीमत करीब 27 लाख 
रुपए बताई गई है। स्कार्पियो में 
सवार दो आरोपियों को गिरफ्तार 
किया गया। तलाशी में उनके कब्जे 
से 2 मैगजीन, पिस्टल और 8 
जिंदा कारतूस भी मिले। पुलिस ने 
स्कार्पियो जब्त कर दोनों के खिलाफ 
एनडीपीएस एक्ट और आर्म्स एक्ट 

में मामला दर्ज किया है। आरोपियों 
से डोडा-पोस्त की सप्लाई और 
नेटवर्क को लेकर पूछताछ की 
जा रही है। कार्रवाई गुरुवार देर 
रातधोरीमन्ना थाना इलाके में की गई।

रामजी की गोल की ओर 
जा रही थी स्कार्पियो
पुलिस के अनुसार, डीएसटी 
टीम को सूचना मिली थी कि 

डोडा-पोस्त से भरी स्कार्पियो 
हाईवे से रामजी की गोल की 
तरफ जा रही है। गुरुवार देर शाम 
डीएसटी टीम ने धोरीमन्ना पुलिस 
के साथ मिलकर वाहन का पीछा 

किया। रामजी की गोल के पास 
पुलिस ने स्कार्पियो को घेरकर 
रुकवाया। इसके बाद उसमें सवार 
दो युवकों को डिटेन किया गया।
सीटें खोलकर प्लास्टिक 
कट्टों में भरा डोडा-पोस्त
स्कार्पियो की तलाशी लेने पर 
सीटें खोलकर उनमें प्लास्टिक के 
कट्टे भरे हुए मिले। इन कट्टों में 
डोडा-पोस्त रखा था। पुलिस टीम 
ने वाहन से कुल 1 क्विंटल 80 
किलो डोडा-पोस्त बरामद किया। 
इसके साथ ही 2 मैगजीन, पिस्टल 
और 8 जिंदा कारतूस भी जब्त 
किए गए। पुलिस ने आरोपियों की 

पहचान दिनेश पुत्र बाबूलाल मंडा 
निवासी भूनिया, धनाऊ, बाड़मेर 
और मनोहर पुत्र भिखाराम निवासी 
आगोर, चौहटन, थाना चौहटन के 
रूप में की है। दोनों को गिरफ्तार 
कर लिया गया है।

पुलिस ने दोनों आरोपियों के 
खिलाफ एनडीपीएस एक्ट और 
आर्म्स एक्ट के तहत मामला दर्ज 
किया है। फिलहाल आरोपियों से 
डोडा-पोस्त की खरीद-फरोख्त 
को लेकर पूछताछ की जा रही है। 
पुलिस यह भी पता लगाने में जुटी 
है कि डोडा-पोस्त की सप्लाई कहां 
की जानी थी और इस पूरे नेटवर्क में 
कौन-कौन लोग शामिल हैं।

स्कार्पियो की सीटों में छिपाकर रखा था 1.80 क्विंटल डोडा-पोस्त
पुलिस ने पीछा कर पकड़ा; 2 आरोपी गिरफ्तार, 2 मैगजीन और 8 जिंदा कारतूस जब्त

बोराज के प्रशासक सुरेंद्र मीणा राज्य स्तर 
पर सम्मानित: पुराने विवाद भी सुलझाए

जूम न्यूज }दूदू

राज्य सरकार के प्रदेश स्तरीय जनप्रतिनिधि सम्मेलन में ग्राम पंचायत 
बोराज के प्रशासक सुरेंद्र सिंह मीणा को सम्मानित किया गया। उन्हें 
पंचायत में किए गए अच्छे कामों के लिए राज्य स्तर पर यह सम्मान 
मिला। मुख्यमंत्री भजनलाल शर्मा की मौजूदगी में हुए इस समारोह में 
सुरेंद्र सिंह मीणा के विकास कार्यों, स्वच्छता, शिक्षा और जनहित से 
जुड़े कामों की तारीफ हुई। उन्होंने कई पुराने विवादों को भी आपसी 
बातचीत से सुलझाया, जिसकी सराहना की गई। इस सम्मान से 
बोराज के ग्रामीणों और जनप्रतिनिधियों में खुशी है। सुरेंद्र सिंह मीणा 
ने राजस्थान सरकार का आभार जताया। उन्होंने कहा कि यह सम्मान 
ग्रामीणों और पंचायत कर्मियों के सामूहिक प्रयासों का नतीजा है। वे 
आगे भी पंचायत के विकास के लिए काम करते रहेंगे।

पूर्व नेता प्रतिपक्ष डूडी की पुण्यतिथि आज: 
देशनोक में होगी श्रद्धांजलि सभा

जूम न्यूज }देशनोक (कोलायत)

पूर्व नेता प्रतिपक्ष और वरिष्ठ कांग्रेस नेता रामेश्वर लाल डूडी की 
पहली पुण्यतिथि 3 अक्टूबर को मनाई जाएगी। इस मौके पर श्रद्धांजलि 

कार्यक्रम होगा, जिसे लेकर देशनोक नगर 
कांग्रेस कमेटी ने एक बैठक की। बैठक में 
तय किया गया कि कार्यक्रम में ज्यादा से 
ज्यादा कांग्रेस कार्यकर्ता शामिल हों। नगर 
कांग्रेस कमेटी अध्यक्ष जगदीश प्रसाद 
उपाध्याय ने बताया कि यह कार्यक्रम 
बीकानेर रोड पर उदयरामसर के पास 
होगा। देशनोक से कांग्रेस कार्यकर्ता और 
पदाधिकारी सुबह 10 बजे पाबू खेजड़ा से 

कार्यक्रम वाली जगह के लिए निकलेंगे। सभी कार्यकर्ताओं से समय 
पर पहुंचने को कहा गया है।

रविंद्र भाटी की EWS-सरलीकरण यात्रा का 
दूसरा चरण 5 से, बीकानेर से शुरुआत

जूम न्यूज }बीकानेर

आर्थिक पिछड़ा वर्ग (EWS) नियमों में सरलीकरण और व्यावहारिक 
बदलाव की मांग को लेकर शिव विधायक रविंद्र सिंह भाटी की EWS 
सरलीकरण यात्रा का दूसरा चरण 5 अक्टूबर को बीकानेर से शुरू होगा। 
यात्रा की शुरुआत पूगल फांटा से होगी। इससे पहले भाटी श्रीडूंगरगढ़, 
कालू और लूणकरणसर होते हुए बीकानेर पहुंचेंगे। यात्रा को लेकर शहर 
में युवाओं और समर्थकों ने तैयारियां शुरू कर दी हैं। यात्रा के माध्यम से 
EWS प्रमाण-पत्र की वैधता बढ़ाने, राजस्थान में जारी EWS प्रमाण-
पत्र को केंद्रीय सेवाओं में मान्यता देने और सरकारी भर्तियों में आयु 
सीमा व आवेदन शुल्क में राहत देने की मांग उठाई जा रही है। इन मांगों 
को लेकर पहले चरण की यात्रा 25 सितंबर को बाड़मेर से शुरू हुई थी। 
पांच दिवसीय इस यात्रा का समापन जोधपुर में हुआ था।  यात्रा के दूसरे 
चरण को लेकर क्षात्र पुरुषार्थ फाउंडेशन के नवीन सिंह तंवर और गजेंद्र 
सिंह लूंच सहित स्थानीय युवा सक्रिय हैं। नोखा के रामसिंह चरकड़ा भी 
संपर्क अभियान में जुटे हैं।

ब्रीफ न्यूज

जूम न्यूज }जयपुर

राजस्थान में प्रॉपर्टी और क्रिप्टो 
करेंसी में निवेश के नाम पर 100 
करोड़ रुपए ठगने वाले दोनों आरोपी 
लग्जरी लाइफ जी रहे थे। पुलिस ने 
दोनों को गुरुवार को गिरफ्तार किया। 
सोडाला थाना पुलिस ने आरोपियों 
से ठगी की रकम से खरीदी गई 
करीब 1.25 करोड़ रुपए कीमत 
की मर्सिडीज कार और महंगी 
बाइक जब्त की। इसके अलावा 1 
करोड़ की एफडी को फ्रीज करवाया 
है। डीसीपी (साउथ) राजर्षि राज 

ने बताया- 100 करोड़ की ठगी 
में वांटेड बदमाश मोहित कालोया 
(27) निवासी बिहारीपुरा कालाडेरा 
को गुरुग्राम से को पकड़ा। उससे 
पूछताछ के बाद दूसरे आरोपी 
घनश्याम कांदेल (35) निवासी 
चितवाड़ी बुनकर मोहल्ला सामोद 
को उसके घर से पकड़ा। वांटेड 
बदमाशों पर 2-2 हजार रुपए का 
इनाम था। पुलिस ने आरोपी मोहित 
कालोया के कब्जे से कम्प्यूटर, 
लैपटॉप और मोबाइल भी जब्त किए 
हैं। इसके अलावा गिरोह के फरार 
आरोपियों की तलाश की जा रही है।

बिजनेसमैन बनने के लिए अब तक 100 करोड़ रुपए की ठगी कर चुके 
दो आरोपी गिरफ्तार, मर्सिडीज-बाइक जब्त, 1 करोड़ की एफडी फ्रीज

सोडाला थाना पुलिस ने की कार्रवाई: जनवरी 2026 में पीड़ित ऋषि मेहता ने दर्ज करवाई शिकायत, 5.5 करोड़ रुपए की ठगी की
वेबसाइट बनाकर प्रॉफिट का देते थे लालच
पूछताछ में सामने आया कि गिरफ्तार आरोपियों ने साजिश 
कर बड़ा बिजनेसमैन बनने की नीयत से लोगों को झांसा 
देकर मोटी रकम हड़पी। प्रॉपर्टी में निवेश और क्रिप्टो 
करेंसी की फेक वेबसाइट Flinty-io, Flinty-live के 
नाम से डिजिटल कॉइन वेबसाइट बनाकर लोगों से फेक 
वेबसाइटों में इन्वेस्टमेंट करवाकर बड़ा लाभ दिलवाने के 
नाम पर करोड़ों रुपए हड़प लिए। सोडाला थाने के SHO 
मनोज बेरवाल ने बताया- जनवरी 2025 में आरोपियों ने 
वैशाली नगर में ऑफिस खोला था l इसके बाद उन्होंने 
एक साल तक बड़ी संख्या में लोगों से ठगी की। मुनाफे का 
लालच देकर लोगों से लिए रुपए लेकर आरोपी ऑफिस 
बंद कर जनवरी 2026 में भाग गए थे।

रुपए लेने के बाद कंपनी बंद 
कर फरार हो गए आरोपी
सोडाला थाने में जनवरी 2026 को पीड़ित 
ऋषि मेहता ने शिकायत दर्ज करवाई थी। 
जिसमें बताया था कि Easy Way Homes 
नामक कंपनी के माध्यम से निवेश पर कुछ 
ही महीनों में बड़ा प्रॉफिट होने का विश्वास 
दिलाया गया। इस पर मुझसे 1.55 करोड़ 
रुपए चेक के जरिए और करीब 4 करोड़ 
रुपए कैश लिए गए। जनवरी 2026 को मैंने 
रुपए वापस लेने के लिए कंपनी में संपर्क 
किया तो पता चला कि आरोपी कंपनी बंद 
कर भाग गए।

जूम न्यूज }जयपुर

यूपीआई लेनदेन पर प्रस्तावित 
MDR शुल्क के विरोध में जयपुर 
समेत राजस्थान के कई हिस्सों 
में व्यापारियों ने ‘नो UPI डे’ 
मनाया। व्यापारियों ने प्रदर्शन कर 
प्रस्तावित शुल्क वापस लेने की 
मांग की। उनका कहना है कि UPI 
पर शुल्क लागू होने से डिजिटल 
भुगतान की लागत बढ़ेगी। 
व्यापारियों ने शुल्क वापस नहीं 
लेने पर आंदोलन की चेतावनी दी 
है। भारतीय उद्योग व्यापार मंडल 
के आह्वान पर शुक्रवार को जयपुर 
समेत पूरे राजस्थान में व्यापारियों 
ने UPI से होने वाले ऑनलाइन 
ट्रांजेक्शन का विरोध किया और 
15 अक्टूबर से प्रस्तावित MDR 
शुल्क वापस लेने की मांग की। 
जयपुर में गांधीनगर सर्किल पर 

व्यापारी इकट्ठा हुए और महात्मा 
गांधी की प्रतिमा पर माल्यार्पण कर 
UPI पर शुल्क लगाने के विरोध 
में प्रदर्शन किया। भारतीय उद्योग 
व्यापार मंडल के राष्ट्रीय अध्यक्ष 
बाबूलाल गुप्ता ने कहा कि UPI 
पर प्रस्तावित 0.4% MDR शुल्क 
को लेकर देशभर के व्यापारियों 
में विरोध है। अलग-अलग राज्यों 
के व्यापारिक संगठनों से बातचीत 
हुई है और सभी ने इस शुल्क का 
विरोध जताया है। उन्होंने कहा 
कि सरकार को व्यापारियों पर यह 
शुल्क नहीं लगाना चाहिए और 15 
अक्टूबर से लागू होने वाले शुल्क 
को वापस लेना चाहिए।

बाबूलाल गुप्ता ने कहा कि 
आज पूरे देश में व्यापारी ‘नो 
UPI डे’ मना रहे हैं। जयपुर में 
भी व्यापारियों ने महात्मा गांधी की 
प्रतिमा पर माल्यार्पण कर गांधी 

जयंती मनाई और इसके साथ 
UPI पर प्रस्तावित शुल्क का 

विरोध जताया। उन्होंने कहा कि 
व्यापारियों की मांग है कि सरकार 

इस शुल्क को वापस ले। गुप्ता 
ने कहा कि UPI के जरिए होने 

वाले ट्रांजेक्शन पर MDR शुल्क 
लगाने से व्यापारियों पर अतिरिक्त 

खर्च आएगा। उनका कहना है कि 
डिजिटल पेमेंट का इस्तेमाल अब 
छोटे से लेकर बड़े कारोबार तक 
में हो रहा है। ऐसे में UPI पर 
शुल्क लगने से व्यापारियों की 
लागत बढ़ेगी। उन्होंने प्रधानमंत्री 
से प्रस्तावित शुल्क को वापस लेने 
की मांग की। गांधीनगर सर्किल पर 
हुए कार्यक्रम में जयपुर व्यापार 
महासंघ के महामंत्री सुरेश सैनी 
समेत कई व्यापारिक संगठनों 
के पदाधिकारी और व्यापारी 
मौजूद रहे। व्यापारियों ने UPI 
पर प्रस्तावित MDR शुल्क के 

खिलाफ अपनी बात रखी और 
सरकार से शुल्क वापस लेने की 
मांग की। व्यापारी संगठन UPI पर 
प्रस्तावित 0.4% MDR शुल्क 
का विरोध कर रहे हैं। भारतीय 
उद्योग व्यापार मंडल का कहना 
है कि अगर शुल्क वापस नहीं 
लिया गया तो 15 अक्टूबर से इसे  
लेकर आंदोलन को आगे बढ़ाया 
जाएगा। संगठन का कहना है कि 
देशभर के व्यापारिक संगठनों 
से इस मुद्दे पर बातचीत की गई 
है और विरोध जारी रखने का 
फैसला किया गया है।

UPI शुल्क का विरोध, सड़कों पर उतरे व्यापारी: MDR शुल्क वापस नहीं तो आंदोलन

जूम न्यूज }दूदू

जयपुर में राजस्थान प्रदेश 
कांग्रेस अल्पसंख्यक विभाग के 
प्रदेशाध्यक्ष एमडी चोपदार ने 
कहा- पंचायतीराज चुनाव में सभी 
पदाधिकारी-कार्यकर्ता एकजुट रहें। 
पूरी ताकत के साथ संगठन के लिए 
कार्य करें। उन्होंने पंचायत और बूथ 
स्तर तक संगठन को मजबूत करने 
और आमजन से संपर्क बनाए रखने 
पर जोर दिया।

चोपदार ने सभी जिलाध्यक्षों से 
अपने-अपने क्षेत्रों में संगठन को 
मजबूत करने, कार्यकर्ताओं को 
सक्रिय करने और जमीनी स्तर पर 
व्यापक जनसंपर्क अभियान चलाने 

का आह्वान किया। प्रदेश कांग्रेस 
अल्पसंख्यक विभाग की शुक्रवार 
को हुई बैठक में पंचायतीराज 
चुनाव की तैयारियों को लेकर 
जिलवार संगठनात्मक रणनीति 
एवं कार्ययोजना पर चर्चा की गई। 
बैठक में प्रदेश के सभी जिलों 
से आए अल्पसंख्यक विभाग के 
जिलाध्यक्षों ने हिस्सा लिया। इस 
अवसर पर हाल ही पार्षद चुनाव में 
जीते अध्यक्षों का सम्मान भी किया 
गया। बैठक में पंचायतीराज चुनाव 
को लेकर जिलवार फीडबैक, 
संगठनात्मक गतिविधियों, 
कार्यकर्ताओं की सक्रियता और 
कार्यक्रमों की रूपरेखा पर भी चर्चा 
की गई।

एमडी चोपदार बोले- एकजुट होकर कार्य करें पदाधिकारी-कार्यकर्ता
पंचायतीराज चुनाव की तैयारियों को लेकर प्रदेश कांग्रेस अल्पसंख्यक विभाग की बैठक

जूम न्यूज }पाली

पाली नगर निगम में महापौर और उप महापौर 
के बाद अब प्रतिपक्ष नेता की कुर्सी को लेकर 
घमासान शुरू हो गया है। पार्षद राकेश भाटी ने 
30 पार्षदों के समर्थन के लेटर के साथ नगर 
निगम प्रतिपक्ष नेता पद के लिए दावेदारी पेश 
की है। उन्होंने आवेदन कलेक्टर, नगर निगम 
आयुक्त और डीएलबी डायरेक्टर को भेजा है। 
राकेश भाटी ने प्रतिपक्ष नेता पद के लिए 30 
पार्षदों के हस्ताक्षर वाला समर्थन पत्र आवेदन 
के साथ भेजा है। भाटी का कहना है कि उनके 
पास पर्याप्त बहुमत है, इसलिए उन्होंने प्रतिपक्ष 
नेता पद के लिए दावेदारी पेश की है।
हिंगड़ गुट से जुड़े हैं भाटी
जानकारी के अनुसार, कांग्रेस से बागी होकर 
निर्दलीय महापौर के लिए मैदान में उतरीं 
राजबाला हिंगड़ के गुट से जुड़े राकेश भाटी ने 
यह दावेदारी पेश की है। इसी गुट के मेहबूब टी 
उप महापौर बने हैं। अब राकेश भाटी ने प्रतिपक्ष 

नेता पद के लिए 30 पार्षदों के समर्थन का दावा 
किया है। वहीं कांग्रेस जिला अध्यक्ष शिशुपाल 
सिंह निंबाड़ा का कहना है कि पार्टी की ओर 
से अभी तक नगर निगम प्रतिपक्ष नेता के लिए 
आयुक्त को कोई पत्र नहीं दिया गया है। प्रतिपक्ष 
नेता पद को लेकर राकेश भाटी का कहना है कि 
उनके पास पर्याप्त बहुमत है। इसी आधार पर 
उन्होंने अपनी दावेदारी पेश की है।

राकेश भाटी को प्रतिपक्ष नेता बनाने की 
तैयारी, 30 पार्षदों के समर्थन का दावा

पाली निगम: कलेक्टर-आयुक्त और DLB डायरेक्टर को भेजा आवेदन

जूम न्यूज }झुंझुनूं

रेल सेवाओं के विस्तार और 
झुंझुनूं को रेलवे जंक्शन का दर्जा 
देने की मांग को लेकर शुक्रवार 
शाम रेलवे स ट्ेशन पर कैंडल 
मार्च निकाला गया। शेखावाटी 
रेल विकास संघर्ष समिति के 
जन संघर्ष अभियान के तहत 
आयोजित इस मार्च में बड़ी 
संख्या में शहरवासियों ने भाग 
लिया। कार्यक्रम शाम 7 बजे 
शांतिपूर्ण तरीके से किया गया। 
समिति अध्यक्ष प्रदीप अग्रवाल ने 

कहा कि झुंझुनूं लंबे समय से रेल 
सुविधाओं के विस्तार की मांग कर 
रहा है। जिले के लोगों को देश के 
कई प्रमुख शहरों के लिए सीधे रेल 
संपर्क की सुविधा नहीं मिल पा 
रही है। उन्होंने नई रेल सेवाएं शुरू 
करने, मौजूदा ट्रेनों के फेरे बढ़ाने 
और कुछ ट्रेनों का विस्तार करने 
की मांग उठाई।

कैंडल मार्च के बाद समिति 
पदाधिकारियों ने स्टेशन प्रबंधक 
को रेल मंत्री के नाम मांग पत्र 
सौंपा। इसमें झुंझुनूं से होकर 
दिल्ली, हरिद्वार, कोलकाता, 

गुवाहाटी, पटना, रांची, भुवनेश्वर, 
अहमदाबाद, सूरत, मुंबई, जयपुर, 
जोधपुर, उदयपुर सिटी और माता 
वैष्णो देवी कटरा सहित विभिन्न 
शहरों के लिए नई रेल सेवाएं शुरू 

करने की मांग की गई। समिति ने 
वर्तमान ट्रेनों के फेरे बढ़ाने और 
कुछ ट्रेनों का विस्तार करने की मांग 
भी रखी। इसके साथ ही हिसार-
मुंबई दुरंतो एक्सप्रेस का सूरत और 

बोरीवली स्टेशन पर ठहराव शुरू 
करने की मांग की गई।
नई रेल लाइनों के निर्माण की 
मांग: झुंझुनूं-चनाना-जसरापुर-
खेतड़ी-निजामपुर, झुंझुनूं- 
बिसाऊ-चूरू, झुंझुनूं-मंड्रेला-
पिलानी-सादुलपुर, झुंझुनूं-नूआं 
-मंडावा-फतेहपुर शेखावाटी-
रतनगढ़, झुंझुनूं-गुढ़ा- उदयपुरवाटी-
शाकंभरी-लोहार्गल- नवलगढ़, 
उदयपुरवाटी- नीमकाथाना, 
झुंझुनूं-चिड़ावा- सिंघाना-खेतड़ी-
डाबला, झुंझुनूं- डूंडलोद मुकुंदगढ़-
लक्ष्मणगढ़- सीकर-सालासर।

इनकी रही मौजूदगी: कैंडल मार्च 
में भारतीय मानवाधिकार परिषद के 
राष्ट्रीय अध्यक्ष डॉ. मनोज सिंह, 
अग्रवाल समाज समिति अध्यक्ष 
गणेश कुमार हलवाई, जुगल किशोर 
मोदी, श्रवण कुमार गोयनका, सुरेंद्र 
केडिया, सुरेंद्र अग्रवाल, मनीष 
बगड़िया, घड़सीराम सैनी, फैयाज 
अहमद खान, शफीक अहमद खान, 
जुल्फिकार अली खान, विनोद 
खन्ना, अनिल शर्मा, मांगीलाल सेन, 
जाकिर अब्बासी, इमरान बड़गुजर, 
भोपाल सिंह पटवारी सहित अनेक 
नागरिक मौजूद रहे।

झुंझुनूं में निकाला कैंडल मार्च, रेलवे जंक्शन बनाने की मांग

जूम न्यूज }कोटा

कोटा के विज्ञान नगर थाना क्षेत्र में शुक्रवार 
को पुरानी रंजिश के चलते हिस्ट्रीशीटर पर 
चाकू से ताबड़तोड़ हमला करने का मामला 
सामने आया है। अयप्पा मंदिर के पास 
विज्ञान नगर थाने के हिस्ट्रीशीटर आजम 
खान पर कार से आए 4 युवकों ने चाकू 
से हमला कर दिया। हमले में आजम खान 
गंभीर रूप से घायल हो गया। उसे इलाज के 
लिए निजी अस्पताल में भर्ती करवाया गया 
है। आजम खान पैदल अयप्पा मंदिर के पास 
से गुजर रहा था। इसी दौरान कार से आए 4 
युवक उसके पास पहुंचे और उस पर चाकू 
से हमला कर दिया। आरोप है कि बदमाशों 
ने आजम खान पर 7 से 8 बार चाकू से 
वार किए। हमले के बाद आरोपी मौके से 
फरार हो गए। घटना की सूचना मिलने पर 
विज्ञान नगर थाना पुलिस मौके पर पहुंची 
और घायल को अस्पताल पहुंचाया। पुलिस 
के अनुसार हमले में शामिल आरोपियों की 

पहचान इमरान उर्फ कालिया और समीर 
लाल के रूप में हुई है। दोनों बदमाश प्रवृत्ति 
के बताए जा रहे हैं।

थानाधिकारी रामलक्ष्मण ने बताया- 
आजम खान अयप्पा मंदिर के पास से गुजर 
रहा था। इसी दौरान बदमाशों ने उस पर 
चाकू से हमला कर दिया। घायल को निजी 
अस्पताल में भर्ती करवाया गया है, जहां 
उसका इलाज जारी है। प्रारंभिक जानकारी में 
सामने आया है कि वारदात पुरानी रंजिश के 
चलते हुई। पुलिस ने आरोपियों की गिरफ्तारी 
के लिए टीमें गठित की हैं। संभावित ठिकानों 
पर दबिश देने के साथ आरोपियों की तलाश 
की जा रही है।

कोटा: हिस्ट्रीशीटर पर चाकू से  किया 
ताबड़तोड़ हमला, अस्पताल में भर्ती
कार से आए 4 बदमाशों ने 7-8 वार किए; आरोपी फरार

चंबल नदी उफान पर, 
झरेर पुल पर पानी आया

इटावा। इटावा क्षेत्र में चम्बल नदी 
का जलस्तर बढ़ने से नदी उफान 
पर है। झरेर बालाजी चम्बल नदी 
पुल पर पानी आने के कारण बारा-
मथुरा स्टेट हाईवे-1 पर खातौली-
सवाई माधोपुर मार्ग पर आनाजाना 
पूरी तरह बंद हो गया है। जानकारी 
के अनुसार, कालीसिंध नदी पर बने 
नौनेरा ऐबरा बांध से करीब 5 गेट 
खोलकर 75 हजार क्यूसेक पानी 
छोड़ा गया है। यह पानी चम्बल नदी 
में आ रहा है, जिससे चम्बल और 
उसकी सहायक नदियां उफान पर 
हैं। पुल पर पानी आने से दोनों तरफ 
वाहनों की लंबी कतारें लग गई हैं। 
प्रशासन ने लोगों को वैकल्पिक 
मार्गों का इस्तेमाल करने की सलाह 
दी है। लोगों से नदी के किनारे नहीं 
जाने की अपील की है।

खाचरोद में परिचय सम्मेलन ने खोले रिश्तों के द्वार- ‘अब सबको है परिणय की आस’

जूम न्यूज }खायरोद जयपुर

संपूर्ण खत्री समाज के सभी घटकों 
की एकमेव मान्यता प्राप्त राष्ट्रीय 
संस्था “माता हिंगलाज एंड वरुण 
देव चैरिटेबल ट्रस्ट (पंजीकृत)” 
की ओर से अरोड़ा खत्री सामाजिक 
संस्था समिति खाचरोद के सहयोग 

से सत्यम शिवम सुंदरम रिसोर्ट 
में 19वां विशाल युवक युवती 
वैवाहिक परिचय सम्मेलन स्व. 
फकीरचंदजी कंगरा की पुण्यतिथि 
पर उनके सुपुत्र गोपाल कंगरा 
के सौजन्य से संपन्न हुआ। जहां 
सैंकड़ों की संख्या में देश विदेश से 
आए युवक युवतियों ने रजिस्ट्रेशन 

करवाए तथा स्वयं मंच पर आकर 
अपने अपने परिचय दिए। 

बाईस करोड़ की संख्या के लिए 
अपने दो दशकों की उपलब्धियां 
बताते हुए ट्रस्ट के राष्ट्रीय अध्यक्ष 
खत्री राजेन्द्र मोदी - एडवोकेट ने 
कहा कि ट्रस्ट के प्रयासों से अब 
तक 13925 रिश्ते संपन्न हो चुके 

है । अपने उद्बोधन में खत्री समाज 
का इतिहास बताते हुए उन्होंने 
सभी समुदायों के परिवारों के बीच 
परिणय और सम्बन्ध स्थापित 
करने पर जोर दिया । राष्ट्रीय हिन्दू 
रत्न राजेन्द्र मोदी ने मृत्यु भोज पर 
पूर्णतः प्रतिबंध लगाने तथा दिन 
में शादियां करने और सामूहिक 

विवाह सम्मेलनों में शादियां 
करने/ कराने पर जोर दिया । पूर्व 
विधायक दिलीप सिंहजी गुर्जर व 
स्थानीय चेयरमैन गोविंद सिंहजी 
भरावा ने भी शिरकत कर प्रोग्राम 
की जम कर प्रशंसा की। इस 
अवसर पर स्थानीय विधायक तेज 
बहादुर सिंह चौहान ने कहा कि 

ऐसा अद्भुत सम्मेलन खाचरोद में 
पहली बार हुआ है जिसमें इतनी 
संख्या में लोगों की उपलब्धि 
समाज की एकता और गंभीरता 
दर्शाती है। 

सम्मेलन की शुरुआत समाज 
के राष्ट्र ध्वज के अनावरण, 
दीपक प्रज्ज्वलन व राष्ट्र गान के 

साथ शुरू हुई । साक्षी अरोड़ा के 
साथ बालयोगी विष्णुजी अरोड़ा 
ने सफल एंकरिंग की, जिन्हें 
राष्ट्रीय संत की उपाधि प्रदान की 
गई,  तो स्थानीय समिति ने सभी 
आगंतुकों को प्रतीक चिन्ह प्रदान 
कर उनका सम्मान किया । अंत 
में रतलाम के राजेशजी अरोड़ा, 

सूरत के महेंद्र भाई पड़िया व 
मुख्य आयोजक गोपालजी कंगरा 
व उनकी धर्म पत्नी को ट्रस्ट  
की जयपुर टीम ने समाज रत्न  
की उपाधि प्रदान की जिन्होंने 
सभी आगंतुकों का अश्रुपूरित 
स्वागत किया व उनका आभार 
व्यक्त किया।

जूम न्यूज }शेरगढ़

पुगलिया गांव में स्व. शैतान सिंह की 
गंगाप्रसादी का आयोजन पूरी तरह 
नशामुक्त रखा गया। उनके परिवार 
ने सामाजिक सरोकार दिखाते हुए 
मरुधरा गोशाला शेरगढ़, देवराज 
हितकारिणी सभा और राजपूत 
विकास समिति शेरगढ़ को 11-11 
हजार रुपए, कुल 33 हजार रुपए 
भेंट किए।

यह पहल देवराज हितकारिणी 
सभा के जागृति अभियान से प्रेरित 
थी। स्व. शैतान सिंह के पुत्र भगवान 
सिंह, हनुमान सिंह, नखत सिंह, 
भीख सिंह, नारायण सिंह, आम 
सिंह और धर्मपत्नी मोहरकंवर 
ने अनावश्यक खर्च से बचकर 
यह सहयोग दिया। इस नशामुक्त 
आयोजन से समाज में सकारात्मक 

संदेश गया। देवराज हितकारिणी सभा 
का उद्देश्य सामाजिक आयोजनों 
में नशामुक्ति और फिजूलखर्ची 

रोकने के साथ समाजहित में राशि 
का उपयोग बढ़ाना है। कार्यक्रम 
में रामेश्वर महादेव मठ शेरगढ़ के 

महंत शिवगिरि जी महाराज, शेरगढ़ 
विधायक बाबूसिंह राठौड़ और परगने 
के सैकड़ों सामाजिकजन मौजूद रहे।

गंगाप्रसादी में फिजूलखर्ची से बचकर समाजसेवा, 
गोशाला समेत 3 संस्थाओं को 33 हजार रुपए भेंटशेरगढ। शेरगढ़ थाना क्षेत्र के 

सिहांदा निवासी शंकरराम के बैंक 
खाते से साइबर ठगी कर करीब 
1.99 लाख रुपए निकाल लिए गए 
हैं। पीड़ित के अनुसार, किसी अज्ञात 
व्यक्ति ने उसके खाते से छह गलत 
ट्रांजेक्शन किए और रकम अलग-
अलग खातों में ट्रांसफर कर दी।

खाते से पैसे निकलने का पता 
चलने पर शंकरराम ने बैंक को 
सूचना दी और राष्ट्रीय साइबर 
अपराध रिपोर्टिंग पोर्टल पर 
शिकायत दर्ज कराई। यह घटना 
25 सितंबर 2026 को सामने आई, 
जब उन्हें छह अनधिकृत ट्रांजेक्शन 
का पता चला। शिकायत में पीड़ित 
ने ट्रांजेक्शन से जुड़े बैंक विवरण, 
यूपीआई आईडी और मोबाइल नंबर 
के आधार पर पैसे ट्रांसफर करने 
वालों का पता लगाने की मांग की 
है। उन्होंने निकाली गई राशि को 
फ्रीज या होल्ड करवाने का अनुरोध 
भी किया। 

शेरगढ़: 1.99 लाख 
रुपए की साइबर ठगी

जूम न्यूज }बीकानेर

वन विभाग की ओर से शुक्रवार को वन्यजीव सप्ताह-
2026 का शुभारंभ साइकिल रैली के साथ हुआ। गांधी 
पार्क के सामने से संभागीय आयुक्त विश्राम मीणा, 
बीडीए आयुक्त स्नेहल धायगुड़े नाना, नगर निगम 
आयुक्त सिद्धार्थ पलानीचामी, जिला परिषद सीईओ 
शैलजा पांडे तथा वन विभाग के अधिकारियों ने रैली को 
हरी झंडी दिखाकर रवाना किया। डीएफओ वाइल्डलाइफ 
तरुण कुमार मेहरा ने बताया कि रैली सर्किट हाउस से 
रवाना होकर बीकानेर बॉटनिकल गार्डन पहुंची। इसमें 
विद्यार्थियों, वन एवं पुलिस विभाग के कार्मिकों, रोटरी 
क्लब और आमजन ने उत्साह से भाग लिया। रैली 
के माध्यम से वन्यजीव संरक्षण, पर्यावरण और जैव 
विविधता के प्रति जागरूकता का संदेश दिया गया। 
इस अवसर पर संभागीय आयुक्त विश्राम मीणा ने 
विद्यार्थियों और आमजन से सप्ताह के दौरान आयोजित 
कार्यक्रमों में भाग लेकर वन्यजीव एवं प्रकृति संरक्षण में 
सहभागिता निभाने की अपील की।

साइकिल रैली के साथ वन्यजीव सप्ताह-2026 का शुभारंभगांधी व शास्त्री जयंती पर कांग्रेसजनों 
ने अर्पित किए श्रद्धासुमन

जूम न्यूज }सरदारशहर

राष्ट्रपिता महात्मा गांधी एवं पूर्व प्रधानमंत्री लाल बहादुर शास्त्री की 
जयंती पर विधायक अनिल शर्मा के निवास स्थित कांग्रेस कार्यालय 
में कार्यक्रम आयोजित किया गया। इस दौरान कांग्रेसजनों ने दोनों 
महापुरुषों के चित्रों पर पुष्पांजलि अर्पित कर उन्हें श्रद्धांजलि दी। 
विधायक अनिल शर्मा ने कहा कि गांधी और शास्त्री के जीवन, विचारों 
एवं आदर्शों से प्रेरणा लेकर देश और समाज के हित में योगदान देना 
चाहिए। उन्होंने दोनों महापुरुषों के राष्ट्रहित में किए गए कार्यों को याद 
किया। कार्यक्रम में उमरदीन सैयद, जितेन्द्र राजवी, दुर्गाराम पारीक, 
मनफूल खान फौजी, महावीर माली, लालबहादुर सेवदा, रामलाल 
सारण, पंकज नवहाल, सतवीर सामरिया, सुरेश जांगिड़ सहित अनेक 
कांग्रेसजन उपस्थित रहे।

दो महिलाओं ने महिला को स्प्रे कर किया 
बेहोश, ज्वेलरी व 2.27 लाख रुपए उड़ाए

जूम न्यूज }जोधपुर

जोधपुर में झंवर थाना क्षेत्र के दईपड़ा खींचियान गांव में घर में 
अकेली महिला को स्प्रे कर बेहोश करने के बाद चोरी का मामला 
सामने आया है। रिपोर्ट के अनुसार- दो महिलाएं घर के गेट पर 
पहंुचीं और बातचीत के दौरान महिला के मुंह पर स्प्रे कर दिया, 
जिससे वह बेहोश हो गई। करीब एक घंटे बाद होश आने पर घर 
का सामान बिखरा मिला और संदूक में रखे आभूषण व नकदी 
गायब थी। झंवर थाने में दी रिपोर्ट में दईपड़ा खींचियान निवासी 
वरजू कंवर (39) पत्नी सुजान सिंह ने बताया- 29 सितंबर 
को सुबह करीब 11 बजे वह घर पर अकेली थी। इसी दौरान 
दो महिलाओं ने गेट पर आवाज लगाई। वह बाहर आई तो दोनों 
महिलाओं ने उसके मुंह पर स्प्रे कर दिया, जिससे वह बेहोश हो 
गई। महिला ने बताया- करीब एक घंटे बाद जब उसे होश आया 
तो घर का सामान इधर-उधर बिखरा हुआ था।

ब्रीफ न्यूज

जूम न्यूज }अगवरी (जालोर)

गांव में विद्युत विभाग की कार्यप्रणाली पर सवाल 
खड़े करने वाला मामला सामने आया है। आंगनबाड़ी 
केंद्र नंबर 2 के सामने गली के बीचों-बीच विद्युत 
पोल लगा हुआ है, जिससे आवागमन में परेशानी के 
साथ छोटे बच्चों की सुरक्षा को लेकर भी चिंता बनी 
हुई है। ग्रामीणों के अनुसार विद्युत पोल की स्थिति 
को लेकर विद्युत विभाग की कनिष्ठ अभियंता एवं 
सहायक अभियंता को पूर्व में अवगत करवाया जा 
चुका है, लेकिन इसके बावजूद अभी तक समस्या 
का समाधान नहीं हुआ है। इससे ग्रामीणों में नाराजगी 
है। पोल के ऊपर कई विद्युत तार भी बेतरतीब तरीके 
से फैले हुए दिखाई दे रहे हैं। 

वहीं यह स्थान आंगनबाड़ी केंद्र के ठीक सामने 
होने के कारण बच्चों और अभिभावकों की नियमित 
आवाजाही रहती है। ऐसे में पोल के कारण किसी 
वाहन के टकराने या अन्य विद्युत दुर्घटना की 

आशंका से इनकार नहीं किया जा सकता।
हादसे का इंतजार क्यों?

ग्रामीणों का कहना है कि जब विभाग के जिम्मेदार 
अधिकारियों को समस्या से अवगत कराया जा चुका 
है, तो अब तक कार्रवाई नहीं होना समझ से परे 
है। ग्रामीणों ने मांग की है कि विभागीय अधिकारी 
मौके का निरीक्षण कर विद्युत पोल को गली के 
बीच से हटाकर सुरक्षित स्थान पर स्थानांतरित करें 
तथा अव्यवस्थित तारों को भी व्यवस्थित करवाएं। 
ग्रामीणों का कहना है कि किसी अनहोनी के बाद 
कार्रवाई करने के बजाय विभाग को समय रहते 
समस्या का समाधान करना चाहिए। आंगनबाड़ी केंद्र 
के सामने बच्चों की आवाजाही वाली जगह पर स्थित 
इस पोल को लेकर तत्काल कार्रवाई जरूरी है। अब 
देखना होगा कि विद्युत विभाग के अधिकारी ग्रामीणों 
की शिकायत को गंभीरता से लेते हुए कब तक इस 
समस्या का समाधान करते हैं।

अगवरी में आंगनबाड़ी केंद्र के सामने गली के बीच 
विद्युत पोल, शिकायत के बावजूद समाधान नहीं

कनिष्ठ अभियंता व सहायक अभियंता को अवगत कराने के बाद भी नहीं हटाया पोल

स्व. फकीरचंदजी कंगरा की पुण्यतिथि पर गोपाल कंगरा के सौजन्य से 19वां विशाल युवक युवती वैवाहिक परिचय सम्मेलन संपन्न

हाईकोर्ट ने गोचर भूमि 
तलाशने को सरकार  
को दिया समय
जोधपुर। पौधरोपण से जुड़ी जनहित 
याचिका पर राजस्थान हाईकोर्ट में 
सुनवाई हुई। कोर्ट ने राज्य सरकार 
को खोखरिया गांव के पास गोचर 
भूमि ढूंढने और उसकी जानकारी 
देने के लिए और समय दिया। मामले 
की अगली सुनवाई 12 अक्टूबर को 
होगी। जस्टिस विनीत कुमार माथुर 
और जस्टिस चंद्रशेखर शर्मा की 
बेंच ने ओमाराम चौधरी की याचिका 
सुनी। याचिकाकर्ता के वकील मुक्तेश 
माहेश्वरी ने 23 सितंबर के निर्देश 
पर शपथ पत्र दिया, जिसमें मारवाड़ 
इंटरनेशनल सेंटर में 100 से ज्यादा 
पौधे लगाने की जानकारी दी गई। कोर्ट 
ने इस पर संतोष जताया। सुनवाई के 
दौरान- राज्य सरकार की ओर से 
एएजी सज्जन सिंह राठौड़ ने बताया 
कि जोधपुर शहर और आसपास 
पौधरोपण के लिए कई जगहें तय की 
गई हैं। सरकार ने खोखरिया के पास 
गोचर भूमि के लिए तथ्य मांगे।

जयपुर। जयपुर में होटल में युवक 
की मौत के मामले में परिजनों ने दूसरे 
दिन भी प्रदर्शन किया। एक घंटे तक 
टोंक रोड जाम कर बैठे रहे। पुलिस 
की समझाने के बाद परिजन बजाज 
नगर थाने के बाहर धरने पर बैठ 
गए। एडिशनल डीसीपी ईस्ट पारस 
ने कहा- प्रदर्शनकारियों से विराट 
नगर विधायक कुलदीप धनखड़ ने 
बात की। 25 लाख रुपए मुआवजा, 
डेयरी बूथ, संविदा पर नौकरी पर 
सहमति बनी।कुलदीप धनखड़ के 
आश्वासन के बाद प्रदर्शनकारियों 
ने धरना समाप्त कर दिया। टोंक 
रोड और बजाज नगर थाने के बाहर 
ट्रैफिक शुरू हो गया है। देर शाम 
बजाज नगर एसएचओ रामधन को 
हटाकर मुनेंद्र सिंह जिम्मेदारी दी गई।

इससे पहले मृतक प्रेमप्रकाश 
खींची की पत्नी सोनिया खींची, 

मां और परिवार की अन्य महिलाएं 
शुक्रवार दोपहर को बजाज नगर 
थाने पहुंचीं और धरने पर बैठ 
गईं। वहीं कार्रवाई नहीं होने से 
नाराज वकीलों ने थाने में घुसकर 
हंगामा किया। प्रदर्शनकारियों ने 
मामले में हत्या का आरोप लगाते 
हुए आरोपियों की गिरफ्तारी और 
पीड़ित परिवार को मुआवजा देने की 

मांग की। इसके बाद परिजन टोंक 
रोड पर पहुंचे और बीच सड़क 
पर बैठ गए। करीब एक घंटे तक 
सड़क जाम रहने से गाड़ियों की 4 
किलोमीटर तक कतारें लग गई।

पुलिस के अनुसार- विराटनगर 
क्षेत्र के मेड गांव निवासी प्रकाश 
खींची (32) का शव बुधवार 
शाम गांधीनगर रेलवे स ट्ेशन के 
पास ब्लू शाइन होटल में मिला 
था। वह दो दिन पहले ही आगरा 
से जयपुर आया था। परिवार को 
उसके जयपुर आने की जानकारी 
नहीं थी, युवक ने होटल में रुका 
था। पुलिस को मौके से सुसाइड 
नोट भी मिला था। युवक के हाथ 
में कैनुला लगा हुआ था। घटना को 
लेकर परिजनों ने हत्या का आरोप 
लगाया है, जबकि पुलिस मामले 
की जांच कर रही है।

जयपुर में युवक की मौत, 1 घंटे टोंक रोड 
जाम, मुआवजे के आश्वासन के बाद माने 
25 लाख मुआवजा, डेयरी बूथ और संविदा पर नौकरी पर सहमति

